
TAAKUKOTJIAP

SURUNKALI YURAK YETISHMOVCHILIGI FONIDA KARDIORENAL
SINDROMNING ERTA BOSQICHLARIDA KALLIKREIN-KININ VA
NATRIYURETIK PEPTID TIZIMLARI O‘RTASIDAGI UZVIYLIK

Gadayev A.G.,

Rahimova MLE

Muzaffarov J.Sh.

Toshkent davlat tibbiyot universiteti,
Toshkent, O ‘zbekiston

Alfraganus University,

Toshkent, O ‘zbekiston

ANNOTATSIYA: Surunkali yurak yetishmovchiligi (SYE) fonida
rivojlanadigan kardiorenal sindrom (KRS) yurak va buyrak faoliyatining o‘zaro
bog‘liq ravishda izdan chiqishi bilan tavsiflanadigan murakkab klinik holat
hisoblanadi [1,2]. Kardiorenal sindromning erta bosqichlarida yurak chiqarish
hajmining pasayishi, buyrak perfuziyasining susayishi va neyrogumoral
tizimlarning kompensator faollashuvi patologik jarayonlarning boshlang‘ich
zvenolarini belgilaydi.

So‘nggi yillarda KRS patogenezida renin—angiotenzin—aldosteron tizimi bilan
bir qatorda kallikrein—kinin tizimi (KKT) hamda natriyuretik peptidlar tizimining
muhim regulyator roli alohida ta’kidlanmoqda [3]. KKT bradikinin orqali tomirlarni
kengaytiradi, endotelial azot oksidi sekretsiyasini oshiradi va mikrotsirkulyatsiyani
yaxshilaydi. Natriyuretik peptidlar tizimi esa yurak devorlarining zo‘riqishi
sharoitida faollashib, natriyurez, diurez va vazodilatatsiyani kuchaytiradi [4].

Ushbu tizimlar o‘rtasidagi uzviy muvozanatning buzilishi yurak—buyrak o‘qi
barqarorligining izdan chiqishiga, ekskretor yetishmovchilikning kuchayishiga va
kasallik prognozining yomonlashuviga olib keladi [5]. Shu sababli, kardiorenal
sindromning erta bosqichlarida KKT va natriyuretik peptidlar tizimi o‘rtasidagi
o‘zaro bog‘liglikni o‘rganish dolzarb ilmiy-amaliy ahamiyatga ega.

KALIT SO‘ZLAR: kardiorenal sindrom, surunkali yurak yetishmovchiligi,
kallikrein—kinin tizimi, NT-proBNP, biomarkerlar, buyrak filtratsiyasi

TADQIQOT MAQSADI: Surunkali yurak yetishmovchiligi fonida
rivojlangan kardiorenal sindromning erta bosqichlarida kallikrein—kinin tizimi va
natriyuretik peptidlar tizimi o‘rtasidagi uzviylikni baholash.

MATERIAL VA USULLAR: Tadqiqotga kardiorenal sindrom II-tipi erta
bosqichi aniqlangan 48 nafar bemor jalb etildi. Barcha bemorlarda klinik ko‘rik,
arterial bosim monitoringi, yurak yetishmovchiligi funksional sinfi aniqlash hamda
laborator tekshiruvlar o‘tkazildi.

Qon zardobida kallikrein-1 (KLK1) va NT-proBNP darajalari immunoferment tahlil

(IFA) usuli yordamida aniglandi. Buyrak funksional holati glomerulyar filtratsiya
tezligi (KFR) ko‘rsatkichlari asosida baholandi.
Bemorlar biomarker ko‘rsatkichlariga ko‘ra shartli ravishda ikki guruhga bo‘lindi:
1. NT-proBNP yuqori va KLK1 past bo‘lgan bemorlar,
2. KLKI1 nisbatan saqlangan va NT-proBNP pastroq bo‘lgan bemorlar.
Olingan natijalar statistik usullar yordamida tahlil qilinib, korrelyatsion bog‘ligliklar
aniqlanib, p<0,05 darajasida ishonchlilik baholandi.
TADQIQOT NATIJALARI

Tadqiqot natijalari shuni ko‘rsatdiki, NT-proBNP darajasi yuqori bo‘lgan

bemorlarda yurak devorlarining zo‘riqishi va gemodinamik yuklamaning ortishi
bilan birga buyrak perfuziyasining susayishi kuzatildi. Ushbu guruhda KFR
ko‘rsatkichlari pasaygan bo‘lib, bu holat kardiorenal disfunktsiyaning erta
bosqichidayoq shakllanayotganidan dalolat beradi.
KLKI1 darajasi sezilarli pasaygan bemorlarda mikrotsirkulyatsiya buzilishlari va
endotelial disfunktsiya kuchayishi ehtimoli yuqori bo‘ldi. Chunki kallikrein—kinin
tizimi bradikinin orqali vazodilatatsiya va buyrak qon oqimini qo‘llab-quvvatlaydi
[3].

Aksincha, KLK1 darajasi nisbatan saqlangan bemorlarda NT-proBNP

ko‘rsatkichlari pastroq bo‘lib, buyrak filtratsiyasi va perfuziyasi yaxshiroq holatda
saglangan. Bu natijjalar KKTning buyrakni himoya qiluvchi regulyator
mexanizmlaridan biri ekanligini tasdiqlaydi [4].
Statistik tahlil NT-proBNP va KLKI1 o‘rtasida teskari bog‘liglik mavjudligini
anigladi (p<0,05). Ushbu holat SYE fonida kardiorenal sindromning erta
bosqichlarida yurak zo‘riqishi ortishi bilan KKT faolligi susayib borishini
ko‘rsatadi.

Muhokama qiladigan bo‘lsak, NT-proBNP yurak yetishmovchiligining eng
sezgir biomarkerlaridan biri bo‘lib, uning oshishi yurak devorlarida hajm va bosim
yuklamasining ortishini bildiradi [4]. Shu bilan birga, KLK1 pasayishi buyrak
perfuziyasining yomonlashuvi va filtratsiyaning susayishiga olib keladi.
Adabiyotlarda keltirilishicha, KKT faolligi kamayganda bradikinin darajasi
pasayadi, bu esa endotelial NO ishlab chiqarilishini susaytirib, buyrak qon oqimini
cheklaydi [3,5].

Demak, ushbu biomarkerlarni birgalikda baholash kardiorenal sindromning
erta bosqichlarini aniqlashda klinik jihatdan juda muhim hisoblanadi. Bu esa
individual davolash strategiyasini tanlash, yurak va buyrak asoratlarini oldini olish
imkoniyatini oshiradi.

XULOSALAR:

1. Kardiorenal sindromning erta bosqichlarida NT-proBNP va kallikrein-1
darajalari o‘rtasida teskari bog‘liqlik mavjud.

2. KLK1 faolligining pasayishi buyrak perfuziyasi va glomerulyar filtratsiya
tezligining kamayishi bilan bevosita bog‘liq.

3. NT-proBNP va KLKI1 biomarkerlarini birgalikda baholash KRSni erta
aniqlash va prognoz qilish imkonini beradi.

®eppais | 2026, 1-kucm 89 TomkeHnt

4. Kallikrein—kinin tizimini qo‘llab-quvvatlovchi terapevtik yondashuvlar SYE
fonida kardiorenal sindromning rivojlanishini sekinlashtirishda istigbolli
yo‘nalish hisoblanadi.

5. Ushbu biomarkerlar asosida individual davolash strategiyasini ishlab chiqish
yurak va buyrak funksiyalarini uzoq muddat saglashga xizmat qiladi.

